
ইমোশনাল ইন্টেলিজেন্স বইয়ের রিভিউঃ(Pdf Books)

মানুষের সব কাজের উৎস তার মস্তিষ্ক । এই রহস্যময় মানব অঙ্গটির ওজন মাত্র তিন পাউন্ডের মতন । এই ছােট মাত্র তিন পাউন্ডের অঙ্গের প্রভাব একজন মানুষের জীবনে বিশাল এবং ব্যাপক । এখনাে মনােবিজ্ঞানীরা এই রহস্যময় অঙ্গটির কর্মকাণ্ড নিয়ে ঐকমত্যে পৌঁছতে পারেননি । 

কিছু সাধারণ বিষয়ে অবশ্য দলগতভাবে মনােবিশেষজ্ঞ বা মনােবিজ্ঞানীরা একমত । তেমনি কয়েকটি বিষয়ের মাঝে মস্তিষ্কের সঙ্গে মানুষের আবেগ দ্বারা প্রভাবিত আচরণের বিষয়টি অন্যতম । ইমােশন বা আবেগের একটি আচরণিক বুদ্ধিমত্তা বা মূর্ত আছে । আবেগের যথাযথ ব্যবহারে বুদ্ধিমত্তা প্রকাশ করা সম্ভব । 

আবার আবেগের অতি বাড়াবাড়ি একজন মানুষকে বােকা বা মূর্খ হিসেবে পরিগণিত করতে পারে । আবেগপ্রবণ হওয়া এবং আবেগীয়ভাবে বুদ্ধিমান হওয়া দুটো দুই বিষয় । ইমােশনাল ইন্টেলিজেন্স বা আবেৰ্গীয় বুদ্ধিমত্তা মানুষকে আবেগীয়ভাবে বুদ্ধিমান হতে সাহায্য করে । বৈশ্বিক এবং স্থানীয়ভাবে ইমােশনাল ইন্টেলিজেন্স বা আবেগীয় বুদ্ধিমত্তার ধারণাটি তত্ত্বগতভাবে যতটা পুরােনাে , ব্যবহারিকভাবে ততটাই নতুন । (Pdf books)




১৯৯৫ সালে ড্যানিয়্যাল গােলম্যান প্রথম আনুষ্ঠানিকভাবে এবং অনেকটা নিয়মতান্ত্রিকভাবে ইমােশনাল ইন্টেলিজেন্স বা আবেগীয় বুদ্ধিমত্তার ধারণাটি প্রকাশ করেন তাঁর লেখা ‘ Emotional Intelligence : Why it can matter more than IQ নামক বইটিতে । ড্যানিয়্যাল গােলম্যান ১৯৯৮ সালে ‘ Working with Emotional Intelligence ‘ নামে আরেকটি চমৎকার বই লিখেন । 

আমি ২০০০ সালে বই দুইটা হাতে পাই । যত পড়ি তত মুগ্ধ হতে থাকি । যতবার পড়ি ততবার কিছু কিছু নতুন কিছু আবিষ্কার করি । ২০০২ সালে ড্যানিয়্যাল গােলম্যান , রিচার্ড বয়েটজিস ও এ্যানি ম্যাকির যৌথভাবে লিখা ‘ Primal Leadership ‘ এবং ২০০৯ সালে ড . ট্র্যাভিস ব্র্যাডবেরি ও জ গ্রীভিস লিখিত ‘ Emotional Intelligence 2.0 ‘ বইটি পড়ি । ২০১০ সালে আইসিএমএবি – এর হাই প্রােফাইল সিএমএ সদস্য এবং কর্পোরেট লিডারদের জন্য একটা লিডারশিপ ট্রেনিং ডিজাইন এবং তা পরিচালনা করার দায়িত্ব পাই পেশাগতভাবে সােসাইটি ফর লিডারশিপ স্কিলস ডেভেলপমেন্টের পক্ষে । 

আমি সেই ট্রেনিং প্রােগ্রামটির নাম দিলাম ‘ Emotionally Intelligent Leader ‘ । নেতৃত্বে ইমােশনাল ইন্টেলিজেন্স বা আবেগীয় বুদ্ধিমত্তাকে প্রাধান্য দিয়ে পুরাে ট্রেনিং মডিউলটি তৈরি করি । প্রশিক্ষণটি সিম লিডারদের এতই পছন্দ হয় যে , পরপর দুই বছর সেখানে এটি পরিচালনা করি । 

পরবর্তী সময়ে gsk , novonordisk- সহ কয়েকটি স্থানীয় কর্পোরেট হাউসে এটি সফলতার সঙ্গে পরিচালনা করি । আনুষ্ঠানিকভাবে বাংলাদেশে সর্বপ্রথম ২০১৯ সালে thrivingskills নামক একটি অনলাইন ভিত্তিক লার্নিং প্ল্যাটফর্মে ‘ Emotional Intelligence শীর্ষক একটি সার্টিফিকেট কোর্স চালু করি । কোর্সটি খুবই জনপ্রিয় । ইতিমধ্যে শতাধিক শিক্ষার্থী এই কোর্সে যােগ দিয়েছেন । (Pdf books)




ইমােশনাল ইন্টেলিজেন্সের উপর ২০২০ সালে করােনাকালীন শতাধিক ওয়েবিনার প্রশিক্ষণ পরিচালনা করেছি । সবার দাবি ‘ স্যার , সহজভাবে বাংলায় একটা বই লিখুন সবার জন্য । সমাজের প্রতি দায় , পেশাগত তাগাদা , মানুষের ভালােবাসার আবদার সব মিলিয়ে মনে হলাে , ইমােশনাল ইন্টেলিজেন্সের ওপর আমার অর্জিত জ্ঞানের নির্যাসটুকু যদি সহজভাবে মনে রাখার মতাে করে একটি বাংলা বই লিখি তাহলে পরবর্তী প্রজন্ম উপকৃত হবে । 

মূল্যবােধভিত্তিক ইমােশনাল ইন্টেলিজেন্স বা আবেগীয় বুদ্ধিমত্তাসম্পন্ন একটি সুন্দর ও পারস্পরিক শ্রদ্ধাবােধের ওপর গড়ে ওঠা সমাজের আশায় এই বইটি আমার ক্ষুদ্র প্রয়াশ ।

নিজস্ব মতামতঃইমােশনাল ইইন্টেলিজেন্স বইটা ইংরেজিতে পড়েছিলাম অনেক বার কিন্তু মনের তৃপ্তি আসছিলনা , এমন একটি বই নিজের ভাষায় পড়তে পারবাে আশা করিনি । আলহামদুলিল্লাহ , স্যার এত সুন্দর করে বইটি লিখেছেন , একবার যে কেউ পড়লেই বুঝবেন কতটা সহজ সরল প্রাঞ্জল । অসংখ্য ধন্যবাদ স্যার এতাে সুন্দর একটি বই আমাদের পড়ার সুযােগ করে দিয়েছেন বলে ।(Pdf books)

